
SUĠĠERIMENTI

Il-Kumitat għall-Affarijiet Ekonomiċi u Monetarji jistieden lill-Kumitat għall-Industrija, ir-
Riċerka u l-Enerġija, bħala l-Kumitat responsabbli, sabiex jinkorpora s-suġġerimenti li ġejjin 
fil-mozzjoni għal riżoluzzjoni li se jadotta:

1. Ifakkar li tnaqqis fl-użu ta' l-enerġija huwa l-aktar metodu effettiv sabiex jonqsu l-
emissjonijiet tal-karbonju u sabiex jitqanqal l-iżvilupp ta' suq innovattiv kbir għal 
teknoloġiji u prodotti effiċjenti fl-użu ta' l-enerġija;

2. Jemmem li l-istandards ta' l-akkwist pubbliku għandhom rwol importamti sabiex titjieb l-
effiċjenza fl-użu ta' l-enerġija; iħeġġeġ lill-awtoritajiet pubbliċi ta' l-Istati Membri sabiex 
jagħmlu użu sħiħ mill-klawsoli soċjali u ambjentali tad-Direttiva 2004/172KE tal-
Parlament Ewropew u tal-Kunsill tal-31 ta' Marzu 2004 li tikkoordina l-proċeduri ta' 
akkwisti ta' entitajiet li joperaw fis-setturi tas-servizzi ta' l-ilma, l-enerġija, t-trasport u 
postali1 biex jiġu integrati kunsiderazzjonijiet ta' l-effiċjenza fl-użu ta' l-enerġija;

3. Jaqbel ma' l-opinjoni li l-effiċjenza fl-użu ta' l-enerġija fis-settur tal-bini hija prijorità 
ewlenija; jitlob lill-Kummissjoni biex tevalwa l-possibilità li toħloq verifika bla ħlas għas-
settur tal-bini sabiex tiġi mtejba l-effiċjenza fl-użu ta' l-enerġija; jitlob lill-Kummissjoni 
sabiex tagħmel evalwazzjoni ta' l-aħjar prattiki li jeżistu fil-finanzjament ta' l-ewwel 
investiment fil-bini;

4. Iħeġġeġ lill-Istati Membri sabiex jagħmlu użu sħiħ mill-possibilità li titnaqqas ir-rata tal-
VAT fuq ix-xogħol ta' rinnovazzjoni u ta' tiswija fid-djar privati sabiex titjieb l-effiċjenza 
fl-użu ta' l-enerġija; jitlob lill-Kunsill sabiex jaqbel mat-tneħħija tal-VAT fuq materjali u 
komponenti li jtejjbu l-użu effiċjenti ta' l-enerġija fil-bini fl-Istati Membri kollha;

5. Iqis estremament importanti li jseħħ tnaqqis ta' l-enerġija fis-settur tat-trasport; itenni li t-
tassazzjoni hija strument essenzjali biex titjieb l-effiċjenza tal-fjwils tal-vetturi; 
jiddispjaċih li l-limitazzjonijiet preżenti sabiex jiġu internalizzati l-esternalizzazzjonijiet 
tat-trasport permezz ta' taxxi fuq il-fjwils, bħall-''fuel tank tourism'' (persuni li jaqsmu l-
fruntieri biex jieħdu l-fjwil minn pajjiż ieħor) idgħajjfu l-isforzi ta' l-awtoritajiet;

6. Jemmen li tnaqqis konsiderevoli fis-settur tat-trasport jirrikjedi tibdil sostanzjali għal 
metodi oħra tat-traffiku; iqis essenzjali li jitħeġġu l-użu tat-trasport pubbliku, l-użu ta' l-
istess karozza minn aktar minn peruna waħda u metodi ta' trasport mingħajr l-użu ta' 
makni fl-ibliet Ewropej sabiex jiġi indirizzat b'mod effettiv l-impatt tat-traffiku fuq l-
ambjent li dejjem qed jiżdied.

